
განცხადება/ნომენკლატურა
ქალაქ თბილისის მუნიციპალიტეტის საკრებულო

თავისუფალი განცხადება

მოთხოვნის ტექსტი

„ქალაქ თბილისის მუნიციპალიტეტში სათამაშო ბიზნესის მოსაკრებლის შემოღების თაობაზე“ ქალაქ 
თბილისის მუნიციპალიტეტის საკრებულოს 2014 წლის 30 დეკემბრის �20-91 დადგენილებაში ცვლილების 
შეტანის შესახებ ქალაქ თბილისის მუნიციპალიტეტის საკრებულოს დადგენილების პროექტი

დამატებითი ინფორმაცია
ფურცლების რაოდენობა: 0
დანართი: -
პასუხის გაცემის ფორმა: 

ადრესატი: ქალაქ	თბილისის	მუნიციპალიტეტის	საკრებულო
მისამართი: თავისუფლების	მოედანი	N2

გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

წერილის	ნომერი:	01-0124165450
თარიღი:	13/06/2024 	

ქალაქ	თბილისის	მუნიციპალიტეტის	საკრებულოს

თავმჯდომარეს	ბატონ	გიორგი	ტყემალაძეს

ბატონო	გიორგი,

	 „ქალაქ	 თბილისის	 მუნიციპალიტეტის	 საკრებულოს	 რეგლამენტის	 დამტკიცების	 შესახებ“	 ქალაქ
თბილისის	 საკრებულოს	 2014	 წლის	 19	 ივლისის	 N2-1	 დადგენილებით	 დამტკიცებული	 რეგლამენტის
67-ე	 მუხლის	 პირველი	 პუნქტის	 „ა“	 ქვეპუნქტის	 საფუძველზე,	 ქალაქ	 თბილისის	 მუნიციპალიტეტის
საკრებულოს	 სხდომაზე	 განსახილველად	 წარმოგიდგენთ	 „„ქალაქ	 თბილისის	 მუნიციპალიტეტში
სათამაშო	 ბიზნესის	 მოსაკრებლის	 შემოღების	 თაობაზე“	 ქალაქ	 თბილისის	 მუნიციპალიტეტის
საკრებულოს	2014	წლის	30	დეკემბრის	№20-91	დადგენილებაში	ცვლილების	შეტანის	შესახებ“	ქალაქ
თბილისის	 მუნიციპალიტეტის	 საკრებულოს	დადგენილების	 პროექტს“,	 რომელიც	 მოწონებულია	 ქალაქ
თბილისის	მუნიციპალიტეტის	მთავრობის	2024	წლის	12	ივნისის	N24.1007.1136	განკარგულებით.

დანართი:	7	(შვიდი)	ფურცელი.

1.	 ქალაქ	 თბილისის	 მუნიციპალიტეტის	 მთავრობის	 2024	 წლის	 12	 ივნისის	 N24.1007.1136
განკარგულება	-	4	გვერდი;

2.	„ქალაქ	თბილისის	მუნიციპალიტეტში	სათამაშო	ბიზნესის	მოსაკრებლის	შემოღების	თაობაზე“
ქალაქ	თბილისის	 მუნიციპალიტეტის	 საკრებულოს	2014	 წლის	 30	დეკემბრის	№20-91	დადგენილებაში
ცვლილების	 შეტანის	 შესახებ“	 ქალაქ	 თბილისის	 მუნიციპალიტეტის	 საკრებულოს	 დადგენილების
პროექტი	-	1	გვერდი;

3.	„ქალაქ	თბილისის	მუნიციპალიტეტში	სათამაშო	ბიზნესის	მოსაკრებლის	შემოღების	თაობაზე“
ქალაქ	თბილისის	 მუნიციპალიტეტის	 საკრებულოს	2014	 წლის	 30	დეკემბრის	№20-91	დადგენილებაში
ცვლილების	 შეტანის	 შესახებ“	 ქალაქ	 თბილისის	 მუნიციპალიტეტის	 საკრებულოს	 დადგენილების
პროექტის	განმარტებითი	ბარათი	-	2	გვერდი;

პატივისცემით,

კახა	კალაძე

ქალაქ	თბილისის	მუნიციპალიტეტის	მერი











პროექტი 

ქალაქ თბილისის მუნიციპალიტეტის საკრებულოს  

დადგენილება 
 

„ქალაქ თბილისის მუნიციპალიტეტში სათამაშო ბიზნესის მოსაკრებლის შემოღების 
თაობაზე“ ქალაქ თბილისის მუნიციპალიტეტის საკრებულოს 2014 წლის 30 დეკემბრის 

№20-91 დადგენილებაში ცვლილების შეტანის შესახებ  
 

საქართველოს კანონის „ნორმატიული აქტების შესახებ“ მე-20 მუხლის მე-4 პუნქტის 
თანახმად, ქალაქ თბილისის მუნიციპალიტეტის საკრებულო ადგენს:  
 
მუხლი 1. „ქალაქ თბილისის მუნიციპალიტეტში სათამაშო ბიზნესის მოსაკრებლის 
შემოღების თაობაზე“ ქალაქ თბილისის მუნიციპალიტეტის საკრებულოს 2014 წლის 30 
დეკემბრის №20-91 დადგენილებაში (ვებგვერდი, www.matsne.gov.ge, გამოქვეყნების 
თარიღი 05.01.2015, სარეგისტრაციო კოდი 210070000.35.101.016084) შევიდეს 
ცვლილება და დადგენილების პირველი პუნქტის „გ“ და „დ“ ქვეპუნქტები 
ჩამოყალიბდეს შემდეგი რედაქციით: 

„გ) სისტემურ-ელექტრონული ფორმით ორგანიზებულ თამაშობებზე: 

გ.ა) სამორინეს თამაშობებზე – 300 000 ლარი კვარტალში; 

გ.ბ) სათამაშო აპარატების თამაშობებზე - 300 000 ლარი კვარტალში; 

გ.გ) ტოტალიზატორების თამაშობებზე - 300 000 ლარი კვარტალში.  

დ) აზარტული ან/და მომგებიანი თამაშობის მოწყობის ნებართვის საფუძველზე 
ორგანიზებული ობიექტის გარეთ განთავსებული, სისტემურ-ელექტრონული 
ფორმით ორგანიზებული აზარტული ან/და მომგებიანი თამაშობის თითოეულ 
სალაროზე – 20 000 ლარი კვარტალში.“. 

მუხლი 2. დადგენილება ამოქმედდეს გამოქვეყნებისთანავე.   

 
 
 

 



„ქალაქ თბილისის მუნიციპალიტეტში სათამაშო ბიზნესის მოსაკრებლის შემოღების 
თაობაზე“ ქალაქ თბილისის მუნიციპალიტეტის საკრებულოს 2014 წლის 30 დეკემბრის 

№20-91 დადგენილებაში ცვლილების შეტანის შესახებ“  

ქალაქ თბილისის მუნიციპალიტეტის საკრებულოს დადგენილების პროექტის  

განმარტებითი ბარათი 

ა.ა) ქალაქ თბილისის მუნიციპალიტეტის საკრებულოს დადგენილების პროექტის 
(შემდგომში - პროექტის) მიღების (გამოცემის) მიზეზი:  
 
„ქალაქ თბილისის მუნიციპალიტეტში სათამაშო ბიზნესის მოსაკრებლის შემოღების 
თაობაზე“ ქალაქ თბილისის მუნიციპალიტეტის საკრებულოს 2014 წლის 30 
დეკემბრის №20-91 დადგენილება საჭიროებს გარკვეული რეგულირებების დახვეწის 
აუცილებლობას და მასში რედაქციული/ტერმინოლოგიური ცვლილებების 
განხორციელებას, რასაც განაპირობებს „სათამაშო ბიზნესის მოსაკრებლის შესახებ“ 
საქართველოს კანონში განხორციელებული ცვლილებები. 

ა.ბ) ქალაქ თბილისის მუნიციპალიტეტის საკრებულოს დადგენილების პროექტის 
(შემდგომში - პროექტის) მიღების (გამოცემის) მიზანი:  

წარმოდგენილი ცვლილებების მიზანია, „ქალაქ თბილისის მუნიციპალიტეტში 
სათამაშო ბიზნესის მოსაკრებლის შემოღების თაობაზე“ ქალაქ თბილისის 
მუნიციპალიტეტის საკრებულოს 2014 წლის 30 დეკემბრის №20-91 დადგენილების 
„სათამაშო ბიზნესის მოსაკრებლის შესახებ“ საქართველოს კანონთან შესაბამისობაში 
მოყვანა. 

ა.გ) ქალაქ თბილისის მუნიციპალიტეტის საკრებულოს დადგენილების პროექტის 
(შემდგომში - პროექტის) მიღების (გამოცემის) ძირითადი არსი: 

ა.გ.ა) ცვლილება შედის  დადგენილების პირველი პუნქტის „გ“ ქვეპუნქტში, რომლის 
თანახმადაც: აღნიშნულ ქვეპუნქტში ხორციელდება ტერმინოლოგიური/რედაქციული 
ხასიათის ცვლილება. კერძოდ, სისტემურ-ელექტრონული ფორმით მოწყობილი თამაშობების 
ნაცვლად, მოსაკრებლის გადახდა განისაზღვრება სისტემურ-ელექტრონული ფორმით 
ორგანიზებულ თამაშობებზე, ასევე ზუსტდება სისტემურ-ელექტრონული ფორმით 
ორგანიზებული თამაშობების სახეობები და მოსაკრებლის გადახდის სუბიექტებად 
განისაზღვრება: სამორინეს თამაშობები, სათამაშო აპარატების თამაშობები, 
ტოტალიზატორების თამაშობები, რაც შეეხება მოსაკრებლის ოდენობას უცვლელი რჩება და 
შეადგენს 300 000 ლარს კვარტალში.  

ა.გ. ბ) ცვლილება ასევე შედის  დადგენილების პირველი პუნქტის „დ“ ქვეპუნქტში, 
რომლის თანახმადაც: აღნიშნულ ქვეპუნქტში ხორციელდება რედაქციული ხასიათის 



ცვლილებები და ტერმინი: „ნებართვით“ იცვლება ტერმინით - „ნებართვის 
საფუძველზე“, ხოლო ტერმინი - „მოწყობილი“, იცვლება ტერმინით - 
„ორგანიზებული“, მოსაკრებლის ოდენობა რჩება უცვლელი და აღნიშნული 
ქვეპუნქტის შესაბამისად, აზარტული ან/და მომგებიანი თამაშობის მოწყობის 
ნებართვის საფუძველზე ორგანიზებული ობიექტის გარეთ განთავსებული, 
სისტემურ-ელექტრონული ფორმით ორგანიზებული აზარტული ან/და მომგებიანი 
თამაშობის თითოეულ სალაროზე მოსაკრებლის ოდენობა შეადგენს - 20 000 ლარს 
კვარტალში. 

ბ) პროექტის ფინანსურ–ეკონომიკური დასაბუთება: 

პროექტის მიღება არ გამოიწვევს დამატებითი თანხების გამოყოფას ბიუჯეტიდან. 

გ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს 
პროექტის მიღება (გამოცემა): 

დადგენილების ამოქმედება არ მოახდენს ზეგავლენას ბავშვთა უფლებრივ 
მდგომარეობაზე.  

დ) გენდერული თანასწორობის მდგომარეობაზე მოსალოდნელი ზეგავლენის შეფასება: 

პროექტის ინიციატორის მოსაზრებით სამართლებრივი აქტის პროექტი არ ახდენს 
ზეგავლენას გენდერული თანასწორობის მდგომარეობაზე. 

ე) პროექტის ავტორი: 

პროექტის ავტორია ქალაქ თბილისის მუნიციპალიტეტის მერია. 

ვ) პროექტის წარმდგენი: 

პროექტის წარმდგენია ქალაქ თბილისის მუნიციპალიტეტის მერი. 

